
SAMÞYKKT 

um breyting á samþykkt um lokunartíma rakarastofa í Reykjavík, 

nr. 58 5. júní 1937. 

1. gr. 
I 2. mgr. 2. gr. í stað orðanna „kl. 4% síðdegis“ komi: kl. 4 síðdegis. 

2. gr. 
Í 3. mgr. 2. gr. í stað orðanna „og næst síðasta virkan dag fyrir aðfangadag til 

kl. 9 síðdegis“ komi: og einn dag á undan þeim degi þremur virkum dögum áður, 
til kl. 9 síðdegis. 

3. gr. 
4. mgr. 2. gr. ordist svo: Å timabilinu 15. mai til 14. september skal å laugar- 

dögum, nema laugardaginn fyrir hvítasunnu, loka stofunum kl. 2 síðdegis, og er þá 
jafnframt heimilt að hafa stofurnar opnar til kl. 8 síðdegis á föstudögum frá 14. maí 
til 13. september. 

4. gr. 
Í 2. mgr. 3. gr. í stað orðanna „kl. 2 síðdegis“ komi: kl. 1 síðdegis. 

Samþykkt þessi, sem gerð er af bæjarstjórn Reykjavíkur, samkvæmt lögum nr. 
17 1. febrúar 1936, staðfestist hér með til þess að öðlast þegar gildi, og birtist til eftir- 
breytni öllum þeim, sem hlut eiga að máli. 

Félagsmálaráðuneytið, 9. júní 1941. 

Stefán Jóh. Stefánsson. 

Páll Pálmason. 

SAMÞYKKT 

fyrir Veiði- og fiskræktarfélagið Leirvogsá í Kjósarsýslu. 

1. gr. 
Félagið heitir „Veiði- og fiskræktarfélagið Leirvogsá“. Heimili þess og varnar- 

þing er að Brúarlandi. 

2. gr. 
Starfssvæðið er Leirvogsárósar og Leirvogsá að Tröllafossi, ásamt ósum Köldu- 

kvíslar og Kaldakvísl að Tungufossi. Þar til heyra þessar jarðir: Veiðiréttindi Stefáns 
Þorlákssonar í Leirvogi, Víðines, Fitjakot, Varmidalur, Norður-Gröf, Þverárkot, 

Hrafnhólar, Skeggjastaðir, Minna-Mosfell, Mosfell, Hrísbrú, Leirvogstunga, Helga- 
fell, Varmá, Lágafell. 

3. gr. 
Tilgangur félagsins er: 

a. að auka laxgöngu í Leirvogsá með byggingu klakstöðvar, eða öflun laxaseyða 
á annan hátt, eyðingu veiðivargs, breytingar fiskvegar og rennslisjöfnun með 
stiflu við Leirvogsvatn; 

b. að reka laxveiði á nefndu veiðisvæði með félagsstarfrækslu. 
Heimilt er félaginu hvort heldur sem er, að leigja veiðina til stangaveiði eða 

veiða með sameiginlegum veiðitækjum, þar sem bezt hentar á félagssvæðinu.



4. gr. 

Stjórn félagsins skipa þrír menn: formaður, ritari og féhirðir, og skulu þeir 

kosnir til tveggja ára i senn. Eftir eitt ár frá stofnun félagsins skal einn maður 

ganga úr stjórn eftir hlutkesti, en síðan ganga úr stjórninni einn og tveir til skiptis. 

Stjórn skal kjósa skriflega á aðalfundi, svo og endurskoðendur félagsreikninga. Eng- 

inn löglegur félagsmaður getur skorazt undan kosningu, nema lögmæt forföll banni 

eða hann hafi setið fjögur ár í stjórn. Á aðalfundi skal og kjósa varastjórn eftir 

sömu reglum. 

5. gr. 

Formaður hefur yfirumsjón með öllum störfum félagsins milli funda, boðar til 

þeirra og stýrir þeim. Hann er málsvari félagsins út á við og ber, ásamt allri stjórn- 

inni, ábyrgð á öllum fjárreiðum félagsins. 

Á stjórnarfundum ræður afl atkvæða. Skylt er formanni að boða til fundar ef 

meiri hluti stjórnarnefndar óskar þess. Stjórnin fær þóknun fyrir störf sin sam- 

kvæmt reikningi, er aðalfundur úrskurðar. 

6. gr. 

Stjórnin boðar til aukafunda þegar henni þykir ástæða til eða ef % félagsmanna 

óskar þess út af ákveðnu fundarefni. Skulu þeir háðir sömu reglum um lögmæti og 

aðalfundur (sjá 9. gr.). 

7. gr. 

Stjórn félagsins er óheimilt að skuldbinda félagið með lántöku, er nota þarf til 

stofnkostnaðar þess eða nauðsynlegs rekstursfjár, nema það hafi áður verið sam- 

þykkt á löglegum félagsfundi. 

8. gr. 

Reikningsár félagsins er almanaksárið. 

9. gr. 

Aðalfundur hefur æðsta vald í öllum félagsmálum. Skal hann haldinn fyrir 

febrúarlok ár hvert. Skal hann boðaður skriflega með viku fyrirvara. En séu ein- 

hverjir aðilar búsettir í fjarlægð, skal boða þá með þriggja vikna fyrirvara. 

Á fundinum leggur stjórnin fram endurskoðaða reikninga félagsins fyrir síð- 

astliðið ár, skýrir frá störfum þess og leggur fram áætlun um starfstilhógun og 

starfrækslukostnað fyrir yfirstandandi ár. Þá skulu og kosnir tveir endurskoðendur 

til tveggja ára, er gangi úr sitt árið hvor. Afl atkvæða ræður úrslitum mála, nema 

þar sem öðruvísi er ákveðið í samþykkt þessari. 

Aðalfundur er lögmætur ef helmingur félagsmanna er mættur. Sé fundur ekki 

lögmætur skal boða til hans á ný, og er hann þá lögmætur, sé löglega til hans boðað. 

10. gr. 

Félagsmenn bera ábyrgð á kostnaði þeim, er af rekstri félagsins leiðir, í hlut- 

falli við gjaldskrá þess, og taka eftir sömu reglum hlut í arði félagsins. Arður þessi 

eða kostnaður jafnast niður fyrir hvert ár. Gjaldskránni má aðeins breyta eftir 

sömu reglum og samþykktinni. 

11. gr. 

Gjalddagi á ársgjöldum félagsmanna samkvæmt gjaldskránni er fyrir aprilmán- 

aðarlok. Gjöldin eru lögtakskræf. 

12. gr. 

Félagar eru allir þeir, er veiðirétt hafa á félagssvæðinu. Fer 

eitt atkvæði á fundum félagsins, en sé um sameign fleiri að ræða, þ: 

félags. 

13. gr. 
Félagsmönnum og öðrum, er á félagssvæðinu búa, er óheimilt að hafa með 

höndum ádráttarnet fyrir lax eða silung, nema þeir sanni, að þau eigi að nota í 
vatni utan félagssvæðisins. Hafi félagið félagsveiði með höndum, skulu þau öll 
merkt merki félagsins. 

Um veiði til klaks og vísindalegra rannsókna fer eftir gildandi lögum. 

14. gr. 
Brot gegn samþykkt þessari varða allt að 1000 kr. sektum, er renna Í sýslusjóð, 

og öll veiðarfæri og veiði serð upptæk. 

15. gr. 
Samþykkt félagsins verður aðeins breytt á aðalfundi ef % fundarmanna sam- 

þykkja breytinguna, sem sé birt í fundarboðinu. 

16. gr. 
Nú þykir æskilegt að slíta félagsskapnum og er það þá heimilt, ef tveir löglega 

boðaðir fundir, hvor eftir annan, samþykkja með % atkvæða félagsslitin. Skuld- 
um og eignum félagsins á þeim tíma skal jafna niður á félagsmenn eftir gildandi 
gjaldskrá. 

17. gr. 
Það, sem ekki er tekið fram í samþykkt þessari, skal fara með eftir gildandi 

lögum. 

Samþykkt þessi staðfestist hér með samkvæmt lögum nr. 61 23. júní 1932 til 
þess að öðlast gildi þegar í stað og birtist til eftirbreytni öllum þeim, sem hlut eiga 
að máli. 

Atvinnu- og samgöngumálaráðuneytið, 26. júní 1941. 

F. hr. 

Vigfús Einarsson. 0 

Gunnl. E. Briem. 

ARÐSKRÁ 

fyrir Veiði- og fiskræktarfélagið Leirvogsá í Kjósarsýslu. 

Arðinn ber að telja í 1000 einingum, er skiptist þannig: 

Víðines .........00.002 0 16 einingar 
Fitjakot ........... 0 104 — 

Varmidalur ..........00 00 110 — 

Norður-Gröf .......... 85 — 

Þverárkot .........00 0 16 — 

Hrafnhólar .........0.0.0. 000 144 — 

Skeggjastaðir (.............. 0 144 — 

Minna-Mosfell .......0..0.0.00000 0. 22 — 

(Stóra) Mosfell .........0. evevee 16 — 

Hrisbru ............00 0. 85 —


